
Rhagair 
Mae’r Cynllun Gwella Busnes (rhan 2) yn datgan yr amcanion gwella a’r canlyniadau y mae Awdurdod Parc Cenedlaethol Bannau Brycheiniog wedi’u cyflawni yn ystod 2013-2014.  Mae’n gyfle i ni roi gwybod i bobl sut rydym wedi perfformio drwy gydol y flwyddyn a lle bydd arnom angen gwella efallai yn ystod y blynyddoedd sydd i ddod. Mae hefyd yn gynllun sy’n adlewyrchu gwaith caled ein swyddogion a’n haelodau yn ystod cyfnod o gyni a phwysau ariannol. O dan oruchwyliaeth fanwl Swyddfa Archwilio Cymru, rwyf yn falch ein bod wedi ymdrechu i gyflwyno dull clir o weithredu, gyda mwy o ffocws, gan hoelio ein sylw ar ganlyniadau wrth fynd ati i gyflawni ein gwelliannau. 
Mae craffu ar waith yr Awdurdod ar bob lefel – nid yn unig gan ein Haelodau ond hefyd gan ein harchwilwyr annibynnol mewnol ac yn allanol gan Swyddfa Archwilio Cymru a thrwy roi’r Cynllun Gwella Busnes ar waith. Byddwn yn parhau i reoli ein cyllideb yn llwyddiannus, gan bwyso a mesur ein gwariant ac ystyried y gostyngiad yn y grant gan Lywodraeth Cymru y llynedd a’r rhagolygon ar gyfer y blynyddoedd sydd i ddod. Mae’r  Awdurdod wedi gorfod gwneud arbedion sylweddol er mwyn bodloni ein blaenoriaethau strategol a bydd hyn yn parhau wrth i ni symud tuag at 2015-2016. Does dim dwywaith y bydd rhaid i ni ofyn cwestiynau anodd iawn i ni ein hunain yn y dyfodol am ehangder y gwasanaethau rydym yn eu darparu, gan gydnabod efallai na fydd posib i ni gynnal lefel y gwelliant yr ydym wedi dod yn gyfarwydd ag ef yn ystod y blynyddoedd a fu.              
Byddwn yn parhau i ganolbwyntio ar ddarparu gwasanaethau sy’n cefnogi blaenoriaethau Cynllun Rheoli’r Parc Cenedlaethol, yn cynnig gwerth am arian ac yn bwysig i’n cymunedau ni, i drigolion a busnesau’r parc, ac i ymwelwyr, fel ein bod yn gallu parhau i sicrhau bod Parc Cenedlaethol Bannau Brycheiniog yn lle rhyfeddol i fyw ynddo ac i ymweld ag ef. Fodd bynnag, rhaid cydnabod y bydd rhai meysydd gwell’n gorfod aros yr un fath yn y dyfodol efallai, yn wyneb cyllidebau sy’n gostwng / toriadau ariannol cynyddol.                              
Gobeithio eich bod yn teimlo bod y Cynllun Gwella Busnes hwn yn ddefnyddiol er mwyn esbonio sut bydd y rhain a’r gwelliannau eraill a ddisgrifir yn ceisio creu gwir fanteision yn ystod y blynyddoedd sydd i ddod ar gyfer y rhai sy’n byw neu’n gweithio ym Mharc Cenedlaethol Bannau Brycheiniog wrth i ni ddatgan ein gweledigaethau a’n huchelgeisiau tymor hir ar gyfer y dyfodol. 
Cofion gorau,
Geraint Hopkins
Cadeirydd, 

Awdurdod Parc Cenedlaethol Bannau Brycheiniog 
1. Cyflwyniad 
1.1 Mae’n bleser gan Awdurdod Parc Cenedlaethol Bannau Brycheiniog gyhoeddi rhan 2 ei Gynllun Gwella Busnes (CGB) ar gyfer y flwyddyn a ddaeth i ben ar 31ain Mawrth 2014. Mae Rhan 1 yr adroddiad yn edrych ymlaen ac yn amlinellu amcanion gwella blaenoriaeth yr Awdurdod ar gyfer y flwyddyn ariannol newydd. Cyhoeddwyd hwn ym mis Ebrill 2013 ac mae i’w weld yn Atodiad 1. Dylid darllen y ddau adroddiad ar y cyd fel un ddogfen.   
1.2 Mae’r Cynllun Gwella Busnes rhan 2 yn edrych yn ôl ar y flwyddyn flaenorol. Mae’n ystyried cynnydd Awdurdod y Parc Cenedlaethol yn erbyn yr amcanion gwella a gafodd eu datgan yn CGB1. Mae’r adroddiad hefyd yn datgan dull yr Awdurdod o weithredu o ran ymarfer ei ddyletswydd gyffredinol o dan Fesur Llywodraeth Leol Llywodraeth Cymru a’i ymrwymiad i welliant parhaus. Mae’n ofynnol i’r Awdurdod gyhoeddi ei Gynllun Gwella Busnes rhan 2 erbyn 31ain Hydref bob blwyddyn fan bellaf.
1.3 Mae gan Awdurdod y Parc Cenedlaethol weledigaeth glir ar gyfer y Parc Cenedlaethol ac mae wedi’i datgan yng Nghynllun Rheoli’r Parc Cenedlaethol. Mae’n cyflwyno cefndir ein holl ddogfennau strategol ac fe’i lluniwyd gan ymgynghori â rhanddeiliaid, perchnogion tir a chymunedau ledled y Parc. Yn 2011, pennodd yr Awdurdod ei Nodau Corfforedig a’i amcanion, sy’n cynnwys y Cynllun Gwella Busnes, gyda 6 thema’r Cynllun Rheoli. Dyma’r themâu:
	Themâu’r Cynllun Rheoli           
	

	Thema 1: Rheoli Tirluniau’r Parc i Sicrhau’r Manteision Cadwraeth a Chyhoeddus Gorau Posib 
	Pwrpas 1af

	Thema 2: Gwarchod a Hyrwyddo Bioamrywiaeth        
	

	Thema 3: Darparu Cyfleoedd am Fynediad a Hamdden Awyr Agored    
	2il Bwrpas 

	Thema 4: Creu Mwy o Ymwybyddiaeth a Dealltwriaeth o’r Parc
	

	Thema 5: Creu a Chynnal Cymunedau, Trefi a Phentrefi Cynaliadwy              
	Dyletswydd 

	Thema 6: Datblygiad Economaidd Cynaliadwy 
	


1.4 Cewch ragor o wybodaeth am Awdurdod y Parc Cenedlaethol ac mae modd lawrlwytho’r adroddiad hwn o’n gwefan yn www.beacons-npa.gov.uk neu gallwch ofyn am gopi papur drwy ffonio 01874 620465 neu anfon e-bost i IT@beacons-npa.gov.uk. 
1.5 Mae Awdurdod y Parc Cenedlaethol yn cyhoeddi adroddiad blynyddol ar ei berfformiad mewn perthynas â’i Gynllun Iaith Gymraeg. Mae’r adroddiad hwn ar gael yma: <http://www.beacons-npa.gov.uk/the-authority/document-library/our-policies-and-protocols/welsh-language-scheme/monitoring-reports-for-the-welsh-language-scheme/>
2. A wnaethom gyflawni’r hyn aethom ati i’w gyflawni yn 2013/2014 (Amcanion Gwella)?
2.1 
Mae’r Cynllun Gwella Busnes rhan 1 2013/2014 (CGB1) yn datgan sut gwnaethom benderfynu ar ein Hamcanion Gwella ar gyfer y flwyddyn. Rhestrir y rhain isod: 
· Amcan Gwella1: Rheoli tirluniau’r parc i sicrhau’r manteision cadwraeth a chyhoeddus gorau posib 
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd amgylchedd hanesyddol a threftadaeth ddiwylliannol y Parc yn cael eu gwarchod, eu hyrwyddo a’u hybu  
· Amcan Gwella 2: Gwarchod a hyrwyddo bioamrywiaeth 
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd Bioamrywiaeth yn cael ei warchod a’i hyrwyddo               
· Amcan Gwella 3: Creu a chynnal cymunedau, trefi a phentrefi cynaliadwy            
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd byw cynaliadwy, cadernid cymdeithasol a balchder cymunedol yn cael eu galluogi 
· Amcan Gwella 4: Datblygiad Economaidd Cynaliadwy  
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd y defnydd o drafnidiaeth gynaliadwy gan ymwelwyr yn cael ei annog a’i hyrwyddo 
2.2 Mae’r canlynol yn disgrifio sut rydym wedi perfformio yn erbyn yr Amcanion Gwella hyn. 
Amcan Gwella 1: Rheoli tirluniau’r parc i sicrhau’r manteision cadwraeth a chyhoeddus gorau posib 
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd amgylchedd hanesyddol a threftadaeth ddiwylliannol y Parc yn cael eu gwarchod, eu hyrwyddo a’u hybu. 
2.3 Yn CGB1 2013/2014, gwnaethom ddatgan y byddem yn gwybod a oeddem wedi cyflawni ‘Gwarchod a hyrwyddo amgylchedd y Parc’ ar sail y canlynol:
· Bydd llai o adeiladau mewn perygl     
· Bydd mwy o ymwybyddiaeth a gwybodaeth ymhlith perchnogion ac ymgeiswyr am bwysigrwydd gwarchod a hyrwyddo cymeriad arbennig adeiladau rhestredig, ardaloedd cadwraeth ac archeoleg                           
· Bydd llai o waith heb awdurdod yn cael ei wneud ar adeiladau   

     hanesyddol 
· Bydd gwell gwybodaeth a data am Henebion Rhestredig                       
2.4  Beth wnaethom ei gyflawni mewn gwirionedd?
	Cyfeirnod
	Mesur llwyddiant
	Targed 2012-2013 
	Gwirioneddol 2012-13 
	Targed 2013-14 
	Gwirioneddol 2013-14 

	Man1 


	Lleihau nifer yr adeiladau mewn perygl. ¹
	8
	0
	8
	0

	Man2 
	Canran % y gostyngiad mewn adeiladau mewn perygl.
	6.2%
	0%
	6.2%
	0%

	Man3
	Nifer nodiadau cyfarwyddyd yr ardal cadwraeth.
	1
	1
	1
	0

	Man4
	Nifer yr Adeiladau rhestredig sy’n cael cymorth grant. 
	5
	7
	8
	8

	Man5
	Nifer gwerthusiadau’r ardal cadwraeth a gwblhawyd. 
	1
	1
	2
	0

	Man6
	Canran % y cynnydd mewn tystiolaeth ffotograffig ar gyfer Henebion Rhestredig.²
	20%
	44%
	65%
	69%

	Man7
	Canran % yr holl gyllid grant sydd ar gael (£30,000 yn gyffredinol) a fydd yn cael ei neilltuo i Adeiladau mewn Perygl³
	50%
	93%
	60%
	0%

	Man8
	Canran % y gwariant o gyllid sydd ar gael (£20,000) ar Gynllun Grant Ardal Cadwraeth Aberhonddu 
	-
	54%
	60%
	0%

	Man9
	Nifer y dyddiau treftadaeth
	Menter newydd
	Menter newydd
	1
	1

	Man10
	Nifer y rhestri lleol a gymeradwywyd gan y gymuned 
	Menter newydd
	Menter newydd
	4
	3


¹ Dim ond swm bychan mae ein grantiau’n ei gyfrannu at gostau cyffredinol prosiect ac rydym wedi cael anawsterau gyda chyrraedd y targed. Mae’r hinsawdd ariannol yn anodd a gwelsom fod pobl yn amharod i fuddsoddi mewn gwaith atgyweirio saernïol ar eiddo.       
² Mae canlyniad y mesur hwn yn dibynnu ar wirfoddolwyr. Er y byddwn yn gwneud pob ymdrech drwy ein gwaith partneriaeth gyda Cadw i dynnu lluniau ein Henebion Rhestredig, bydd yn dibynnu’n llwyr ar ba mor llwyddiannus yr ydym yn recriwtio gwirfoddolwyr.         
³Mae dwy ffrwd gyllido ar gael: £20,000 a neilltuwyd i Ardal Cadwraeth Aberhonddu a £10,000 i adeiladau mewn perygl, gan wneud cyfanswm o £30,000.  Mae’n bosib cyllido Adeilad mewn Perygl yn yr Ardal Cadwraeth a fyddai’n cynyddu canran y gwariant ar gyfer y ddwy gronfa ac yn golygu hefyd bod arian ar gael o hyd yn un neu’r llall. Dyma’r rheswm dros ddisgrifio’r targedau mewn dau fesur ar wahân. Y bwriad yw sicrhau bod y cyllid sydd ar gael yn bodloni’r ddwy flaenoriaeth.
2.5 Yng nghyd-destun salwch tymor hir, gwnaed penderfyniad i roi blaenoriaeth i welliannau sylweddol a pharhaus i berfformiad y tîm rheoli datblygiadau. Felly, ni wnaethom gyrraedd ein targedau yn y meysydd canlynol:                    
1. ‘Lleihau nifer yr adeiladau rhestredig mewn perygl’
2. ‘Canran y gostyngiad yn yr adeiladau rhestredig mewn perygl’

3. ‘Nifer nodiadau cyfarwyddyd yr Ardal Cadwraeth’

4. ‘Nifer gwerthusiadau’r Ardal Cadwraeth a gwblhawyd’

5. ‘Canran yr holl gyllid grant sydd ar gael (£30,000 yn gyffredinol) a fydd yn cael ei neilltuo i Adeiladau mewn Perygl’

6. ‘Canran % y gwariant o gyllid sydd ar gael (£20,000) ar Gynllun Grant Ardal Cadwraeth Aberhonddu’
2.6 Fodd bynnag, gwnaed cynnydd da gyda’r mesurau sy’n weddill. Gwnaethom gyrraedd ein targed o gyllido 8 adeilad rhestredig gyda grant a rhagori ar ein targed o 65% o gynnydd yn y dystiolaeth ffotograffig ar gyfer Henebion Rhestredig (69% gwirioneddol). Gwnaethom gyrraedd ein targed o gynnal 1 diwrnod treftadaeth a sicrhau cynnydd o 3 yn nifer y rhestri lleol a gymeradwywyd gan y gymuned (yn fyr o’n targed o 1).
2.7 Cynhaliwyd Astudiaeth Graffu gyda’r Amcan Gwella hwn (Archeoleg). Roedd yn cynnwys panel o Aelodau’r Parc Cenedlaethol a hefyd cynrychiolwyr o amrywiaeth o gyrff allanol. Cyfeirnod yr astudiaeth yw Rhif: 02/2013 ac mae’r argymhellion i’w gweld yn Atodiad 2. 
2.8 Yn gyffredinol rydym yn teimlo ein bod yn perfformio’n dda yn y maes hwn. 
Amcan Gwella 2: Gwarchod a hyrwyddo bioamrywiaeth 
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd Bioamrywiaeth yn cael ei warchod a’i hyrwyddo             
2.9 Yn CGB1 2013/2014, gwnaethom ddatgan y byddem yn gwybod a oeddem wedi ‘gwarchod a hyrwyddo bioamrywiaeth’ gan y byddai natur dymor hir y prosiectau sydd wedi’u datgan yn yr Amcan Gwella hwn (gweler tudalen 8 o CGB1 2013/2014) yn galluogi’r canlynol:
· Byddem yn gallu dangos yr effaith gadarnhaol mae ein hymyriadau yn ei chael. 
· Cadwraeth a hyrwyddo’r Ucheldiroedd drwy gyflwyno rhaglen sylweddol a gyllidir gan Gronfa Dreftadaeth y Loteri.                                                
· Gwelliant yn safon y pori ac yng nghadwraeth y bioamrywiaeth a’r gwaith o’i hyrwyddo ar y Mynydd Du.
· Adfer craith y biblinell er boddhad Cyfoeth Naturiol Cymru ac Awdurdod Parc Cenedlaethol Bannau Brycheiniog
2.10 Beth wnaethom ei gyflawni mewn gwirionedd?
	Cyfeirnod
	Mesur llwyddiant
	Targed 2012-13
	Gwirioneddol 2012-2013 
	Targed 2013 –14 
	Gwirioneddol 2013 – 14 

	Bio1
	Bydd ein prosiectau cadwraeth ar y safle wedi cael eu hasesu a safleoedd blaenoriaeth wedi cael eu datgan erbyn diwedd y flwyddyn ariannol  
	-
	-
	Menter newydd: 100% o’r holl safleoedd wedi’u hasesu a blaenoriaethau wedi’u cytuno 
	Y 4 safle wedi’u hasesu a blaenoriaethau wedi’u cytuno 

	Bio2
	Sefydlu grŵp llywio i reoli safle Llangasty-Caeau Tŷ Mawr: cynnwys lesddeiliaid/ ffermwyr, perchnogion tir a phartïon allweddol o Grŵp Llywio Llangors; adolygu’r cynllun rheoli drafft ac adolygu’r cytundebau lesddaliad        
	-
	-
	Menter newydd: Grŵp llywio wedi’i sefydlu. Adolygiad o’r cynllun rheoli a’r cytundebau lesddaliad wedi’u cwblhau, cerrig milltir ac amcanion wedi’u cytuno a’r gwaith monitro wedi dechrau.
	Grŵp llywio, adolygiad o’r cynllun rheoli, lesddaliadau, cerrig milltir + amcanion wedi’u cwblhau yn 13/14. Y monitro wedi dechrau ym mis Mehefin 14

	Bio3
	Cais am Brosiect Rheoli’r Ucheldir yn cael ei baratoi a’i gytuno gyda phartneriaid yn amserol ar gyfer ei gyflwyno i Gronfa Dreftadaeth y Loteri ym mis Mai 2014.
	-
	-
	Menter newydd: Ymgynghoriadau â phartneriaid wedi dod i ben. Paratoi cais yn unol â chanllawiau Cronfa Dreftadaeth y Loetri erbyn 31 Mawrth 2013.
	Partneriaeth ar droed yn ystod 2014-2015 o dan y Gronfa Adfer Natur gwerth £6M ar gyfer Parth Gweithredu Natur Bannau Brycheiniog. 

	Bio4
	Cynorthwyo porwyr y Mynydd Du i gyflwyno ceisiadau i gynllun Uwch Glastir ar gyfer cyllid posib gan Lywodraeth Cymru erbyn y dyddiad cau - Rhag 2013
	-
	-
	Menter newydd: Pedwar cais wedi’u cyflwyno yn unol â chanllawiau  Cynllun Uwch Glastir cyn y dyddiad cau sef Rhag 2013.
	Pedwar cais wedi’u cyflwyno  

	Bio5
	Contractwyr Natural Gas plc yn cynnal eu presenoldeb ar y safle er mwyn cwblhau tasgau yn unol ag amodau’r caniatâd         
	Cadw at holl amodau’r caniatâd, yn enwedig y gofynion i barhau i weithio ar adfer nes bod CCGC yn fodlon.
	 
	Mae’n ofynnol i Natural Gas plc gadw at holl amodau eu caniatâd, yn enwedig y gofynion i barhau i weithio ar adfer y safle nes bod Cyfoeth Naturiol Cymru yn fodlon.                                              
	Cadwyd at yr amodau ond angen monitro parhaus           


2.11 Yn 2013/2014, gwnaethom gynnydd sylweddol ym mhob un o’r 5 mesur y cytunwyd arnynt. Er na wnaethom gyrraedd ein targed o ran y cais am y prosiect rheoli’r ucheldir (Bio3), hwylusodd y paratoadau a wnaed yn 2013/2014, gan gynnwys y gwaith partneriaeth, y gwaith o gyflwyno cais i Gronfa Adfer Natur Llywodraeth Cymru yn nes ymlaen yn 2014. Cyflwynodd y gronfa hon gyfle a oedd yn cymryd lle Cronfa Dreftadaeth y Loteri a bydd yn arwain at well cais yn y dyfodol.          
2.12 Ym mhob mesur arall, rydym wedi gwneud cynnydd sylweddol o ran cyflawni ein Hamcan Gwella ac wedi cyrraedd ein targedau cytunedig.
2.13 Yn gyffredinol rydym yn hapus iawn gyda’r cynnydd rydym wedi’i wneud yn y maes hwn. Mae’r gwaith rydym yn ei wneud yn uniongyrchol gyda’n hadnoddau ein hunain a’n staff (fel y gwaith sydd wedi’i wneud gan y tîm o Wardeiniaid) a’r gefnogaeth rydym yn ei rhoi i bartneriaid fel Cwmni Budd Cymunedol Y Cymoedd Gwyrdd drwy’r Cytundeb Lefel Gwasanaeth wedi arwain at waith i warchod a hyrwyddo bioamrywiaeth eleni.                          
2.14 Rydym yn parhau i geisio cydweithio â phrifysgolion a sefydliadau ymchwil sy’n fodlon ac yn gallu datblygu rhaglenni ymchwil ac addysgu cymhwysol i’n helpu ni a chymunedau’r Parc i wynebu pob her sydd o’n blaen. Yn 2013/14, gwnaethom gynnydd sylweddol gyda datblygu agenda ymchwil gyda Phrifysgol Caerdydd. 
Amcan Gwella 3: Creu a chynnal cymunedau, trefi a phentrefi cynaliadwy         
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd byw cynaliadwy, cadernid cymdeithasol a balchder cymunedol yn cael eu galluogi 
2.15 Yn CGB1 2013/2014, gwnaethom ddatgan y byddem yn gwybod a oeddem wedi galluogi cymunedau i fyw’n gynaliadwy a chyflawni cadernid cymdeithasol a balchder cymunedol ar sail y canlynol: 
· Bydd cymunedau’n rhoi prosiectau ar waith yn llwyddiannus gan ddefnyddio mynediad at hyfforddiant a grantiau i’w helpu  
· Bydd datblygiad cynaliadwy ar waith ledled y Parc Cenedlaethol gan gefnogi cymunedau cadarn      
· Bydd cymunedau’n chwarae rhan weithredol yn y gwaith o sicrhau bod Awdurdod y Parc Cenedlaethol yn ymwybodol o’i anghenion ac yn ymateb iddynt           
· Bydd cymunedau’n gweithio gyda busnesau i annog twristiaeth sy’n diwallu anghenion lleol                
· Bydd cymunedau’n datblygu ymatebion lleol i’w gwneud yn fwy cynaliadwy ac annibynnol                           
2.16 Beth wnaethom ei gyflawni mewn gwirionedd?
	Cyfeirnod
	Mesur llwyddiant
	Targed 2012-13
	Gwirioneddol 2012-2013 
	Targed 2013 – 14 
	Gwirioneddol 2013 – 14 

	SC1
	Defnyddio’r adroddiad ar yr arolwg ar holl drigolion y Parc fel sail ar gyfer gwelliannau yn y dyfodol drwy weithgarwch a neilltuo adnoddau 
	-
	-
	Menter newydd: Cwblhau arolwg gyda pherthnasedd ystadegol. Dosbarthu adroddiad ar y canfyddiadau.
	Yr arolwg wedi’i gwblhau gyda pherthnasedd ystadegol. Defnyddir yn eang gan swyddogion y parc. Wedi’i ddosbarthu’n eang i gyfarfodydd cynghorau cymuned, cylchlythyrau cymunedol ac yn allanol

	SC2
	Nifer buddiolwyr y rhaglenni Sgiliau 
	26
	29
	26
	27

	SC3
	Cyrraedd neu ragori ar y gymhareb cyllid cyfatebol 1:1 gyda grantiau’r Gronfa Datblygu Cynaliadwy¹
	1:1
	4:1
	2:1
	2.23:1

	SC4
	Rhoi camau proses y Cynllun Datblygu Lleol ar waith ar amser fel sydd wedi’i ddatgan yn y Cytundeb Cyflawni 
	Cyflwyno ar gyfer ei archwilio 
	Cyflwynwyd ar gyfer ei archwilio 
	Mabwysiadu 
	Mabwysiadwyd 

	
SC5
	Datblygu fframwaith a hwyluso gweithdy gyda Chynghorau Tref a Chymuned i ddatgan lefel y diddordeb mewn Cynlluniau Pentref a’r gefnogaeth iddynt. 
	-
	-
	Menter newydd –Datblygu fframwaith a chynnal gweithdy
	Cyflawnwyd – Datblygwyd fframwaith  a chynhaliwyd gweithdy 

	SC6
	Rhoi Cynllun Gweithredu’r Siarter Cynghorau Cymuned ar waith   
	Manylu yn y cynllun gweithredu
	Rhoi camau gweithredu’r cynllun ar waith neu eu datblygu os ydynt yn barhaus 
	Sicrhau cyfranogiad 25 Cyngor i roi targedau’r cynllun gweithredu ar waith 
	28 Cyngor  

	SC7
	Cynghreiriau gwledig yn weithredol ledled y parc 
	8
	8
	10 cynghrair weithredol 
	13 cynghrair 

	SC8
	Cyflawni targedau Cytundeb Lefel Gwasanaeth Y Cymoedd Gwyrdd. 
	Targedau’r cynllun gweithredu i’w cyflawni o fewn blwyddyn 
	75% wedi’u cyflawni
	100% o’r targedau gan gynnwys: gwaith gyda grwpiau cymunedol i: 
	

	
	
	
	
	 
	 

	
	
	
	
	   Rheoli coetir 70Ha.
	69ha

	
	
	
	
	 
	 

	
	
	
	
	   Cynhyrchu 90 metr ciwbig o danwydd coed.  
	67cu m

	
	
	
	
	 
	 

	
	
	
	
	   Cynhyrchu 700kg siarcol.
	750kg

	SC9
	Rhoi cynllun gweithredu’r Adolygiad Craffu ar waith a mynegi’r budd a geir o fyw yn y Parc Cenedlaethol
	-
	-
	Menter newydd: llunio cynllun gweithredu cytunedig a gweithredu ar 7 argymhelliad, cyflawni targedau ar gyfer y flwyddyn ariannol hon. 
	Cynllun wedi’i lunio ac wedi cyflawni 11 argymhelliad          


1 Gellir cynyddu’r gymhareb a gyflawnir gan y Gronfa Datblygu Cynaliadwy mewn unrhyw flwyddyn benodol yn sylweddol os bydd y Gronfa’n cyfrannu at ddim ond un prosiect mawr iawn. Ansawdd y prosiect a’i gyfraniad yw’r prif feini prawf dyfarnu.             
2.17 Mabwysiadwyd y Cynllun Datblygu Lleol (Cynllun Datblygu Lleol) ym mis Rhagfyr 2013. Er mai dim ond fel mesur sengl y mae wedi’i ddatgan, roedd yn cynnwys adnoddau sylweddol o’n cyfarwyddiaeth Gynllunio.       
2.18 Gwnaed cynnydd sylweddol ym mhob un o’r 9 o’r mesurau cytunedig. Gwnaethom gyrraedd ein targedau mewn 8 allan o’r 9 mesur a rhagori ar lawer o’r targedau yn yr 8 mesur yma. O ran yr 1 mesur cytunedig lle na wnaethom gyrraedd ein targed, daethom o fewn 1 hectar i’r is-darged cyntaf (69ha allan o 70ha i gael eu rheoli), yn yr ail is-darged cynhyrchwyd 67 metr ciwbig o danwydd coed gennym yn erbyn targed o 90 metr ciwbig ac yn yr is-fesur olaf, rhagorwyd ar ein targed o gynhyrchu 700kg o siarcol (cynhyrchwyd 750kg mewn gwirionedd). 
2.19 Yn gyffredinol rydym yn hapus iawn gyda’r cynnydd rydym wedi’i wneud yn y maes hwn. 
Amcan Gwella 4: Datblygiad Economaidd Cynaliadwy 
· Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd defnydd o drafnidiaeth gynaliadwy gan ymwelwyr yn cael ei annog a’i hyrwyddo 
2.20 Yn CGB1 2013/2014, gwnaethom ddatgan y byddem yn gwybod a ydym wedi annog a hyrwyddo’r defnydd o drafnidiaeth gynaliadwy gan ymwelwyr ar sail y canlynol: 
· Mwy o ymwelwyr yn defnyddio trafnidiaeth gynaliadwy yn amlach. 
· Busnesau’n gallu rhoi gwybodaeth i ymwelwyr am ddefnyddio trafnidiaeth gyhoeddus. 
2.21 Beth wnaethom ei gyflawni mewn gwirionedd?
	Cyfeirnod
	Mesur llwyddiant
	Targed 2012-13
	Gwirioneddol 2012-2013 
	Targed 

2013–14
	Gwirioneddol 

2013 – 14 

	SED1
	Cynyddu nifer y siwrneiau gan deithwyr ar Fws y Bannau                         
	10 000
	10 776
	11 000
	12771

	SED2
	Bydd busnesau’n cael hyfforddiant ar drafnidiaeth gynaliadwy         
	15 o bobl wedi’u hyfforddi
	24 o bobl wedi’u hyfforddi 
	24 o bobl wedi’u hyfforddi 
	21 o bobl wedi’u hyfforddi yn y 5 cwrs hyfforddi a drefnwyd (gweler paragraff 2.22 isod)

	SED3
	Hybu’r llwybr T4 rhwng Caerdydd a’r Drenewydd            
	-
	-
	Menter newydd: y cynllun hybu’n cynnwys cynhyrchu fideo sy’n hybu’r llwybr, i’w dangos ar wefannau ac ar fysus eraill 
	Fideo wedi’i chynhyrchu 

	SED4
	Llunio a dosbarthu canllaw poced sy’n cynnwys amserlen y bws 
	30, 000
	30, 000
	30, 000
	30,000


2.22 O ran y mesur SED2 ‘Bydd busnesau’n cael hyfforddiant ar drafnidiaeth gynaliadwy’, roedd CGB1 2013/14 yn datgan ‘Roeddem yn hapus o gyflawni 24 y llynedd ond yn teimlo na fyddwn yn gallu cyflawni’r nifer hwn eto efallai. Fodd bynnag, rydym wedi ei bennu fel targed cyffredinol’. Drwy gyflawni 21 yn 2013-2014, daethom yn agos iawn at gyrraedd ein targed o 24. Cynhaliwyd 5 cwrs hyfforddi gennym a gall nifer y bobl sy’n mynychu’r cyrsiau amrywio yn ôl maint y sefydliadau cysylltiedig.                    
2.23 Rydym yn hapus iawn gyda’r cynnydd rydym wedi’i wneud gyda’r Amcan Gwella hwn. Rydym wedi cyrraedd mwyafrif y targedau yn y mesurau cytunedig ac wedi rhagori arnynt mewn rhai achosion.
3. Casgliad  
3.1 Rydym wedi parhau i wneud cynnydd da yn y 4 Amcan Gwella. Yng nghyd-destun salwch tymor hir, gwnaed penderfyniad i roi blaenoriaeth i welliannau i’r swyddogaeth rheoli datblygiadau. Felly, ni wnaethom gyrraedd ein holl dargedau yn Amcan Gwella 1 (Drwy waith partneriaeth a hwyluso effeithiol, gweithredu ymarferol a’r swyddogaeth gynllunio, bydd amgylchedd hanesyddol a threftadaeth ddiwylliannol y Parc yn cael eu gwarchod, eu hyrwyddo a’u hybu). Fodd bynnag, gwnaethom gynnydd da yn rhai o’r mesurau ac mae’n werth nodi bod gwelliannau sylweddol yn parhau i gael eu gwneud i’r gwasanaeth rheoli datblygiadau.                       
3.2 Yn y 3 Amcan Gwella arall gwnaethom gynnydd sylweddol yn yr holl fesurau a chyrraedd ein targedau cytunedig ym mhob mesur bron.                     
3.3  Ar ôl cael cyngor gan Swyddfa Archwilio Cymru, gwelwyd yr Awdurdod yn cymryd camau pellach ymlaen yn 2013-14 o ran datblygu Amcanion Gwella sy’n seiliedig ar ganlyniadau a gyda ffocws ar allbwn, gan barhau i ddeillio o’r blaenoriaethau yng Nghynllun Rheoli’r Parc Cenedlaethol.  Mae gwelliannau pellach i gysylltu’r amcanion gwella â blaenoriaethau’r Cynllun Rheoli wedi cael eu cyflwyno ar gyfer 2014-15.
Atodiadau 
Atodiad 1: Cynllun Gwella Busnes rhan 1 2013/2014

Cynllun Gwella Busnes rhan 1 (Cynllun Gwella 2013-14)
Atodiad 2: 10 Argymhelliad yr Astudiaeth Graffu Archeolegol 02/2013:
1. Gweithio tuag at sicrhau bod llyfrgell gyflawn o ddeunydd wedi’i gyhoeddi ar gael. Sicrhau bod unrhyw gefnogaeth a roddir gan APCBB ar gyfer astudiaethau fel traethodau prifysgol yn cynnwys amod i roi copi o’r papur a gyhoeddwyd yn llyfrgell APCBB.
2. Defnyddio’r adroddiad hwn i ysgogi llofnodi Memoranda Dealltwriaeth ar gyfer cyfnewid data gyda DAT, GGAT a Cadw.

3. Adeiladu ar y gwaith da yn sefydlu’r Clwb Archeolegwyr Ifanc gan weithio gyda sefydliadau fel U3A a chymdeithasau hanes i hyfforddi gwirfoddolwyr i helpu gyda chofnodi a monitro’r Henebion Rhestredig.

4. Rheolwr y Wardeiniaid gan weithio gyda’r Swyddog Treftadaeth yn parhau i oruchwylio’r wardeiniaid er mwyn sicrhau bod eu technegau ymarferol a’u dealltwriaeth o safleoedd archeolegol y Parc Cenedlaethol yn ddiweddar.           
5. Sefydlu proses glir i gynnwys y Swyddog Treftadaeth yn y gwaith o ddatgan rhaglenni gwaith cysylltiedig â safleoedd treftadaeth, gan ddefnyddio methodolegau priodol - ac ar gyfer adrodd yn ôl ar waith a gwblheir.
6. Rhaid i’r rheolwr llinell fod yn siŵr bod ffocws clir i ffrydiau gwaith heb lesteirio brwdfrydedd deiliad y swydd, gyda’r partneriaid wedi cytuno i gyflwyno agweddau penodol ar yr Archeoleg yn PCBB.     
7. Pan mae staff eraill yn APCBB yn gwneud ceisiadau am grantiau dylid cynnal ymarfer cwmpasu i sicrhau bod posib i’r meysydd gwaith sydd wedi’u cynrychioli i raddau llai elwa o’r grant. 
8. Bod yr HEA yn cynnal diwrnod hyfforddi ar gyfer staff ac aelodau perthnasol APC.
9. Bod ystyriaeth yn cael ei rhoi i argymell cynnwys ymchwil treftadaeth yn y drafodaeth yn y dyfodol ar brosbectws ymchwil APCBB.                           
10. Mae esbonio swyddogaethau a chyfrifoldebau’n allweddol i bawb sydd â diddordeb mewn archeoleg ac mae’n rhaid iddynt gydweithio i warchod a hyrwyddo treftadaeth archeolegol y Parc.            
Atodiad 3: Crynodeb Ariannol 2013-2014
Gwariant 2013-2014

Atodiad 4: Dangosyddion Perfformiad Statudol 2013-2014
	Rhif 
	Dangosydd Perfformiad 
	Canlyniadau
	Targed 
	Canlyniadau

	
	
	2012 - 2013
	2013 - 2014
	2013 - 2014

	CHR/ 001
	Canran y gweithwyr (gan gynnwys athrawon a staff ysgol) sy’n gadael cyflogaeth yr awdurdod, yn wirfoddol neu’n anwirfoddol. 
	12.21%
	10%
	14.73%

	CHR/ 002
	Nifer y diwrnodau/ shifftiau gwaith am bob gweithiwr cyfwerth ag amser llawn (CALl) yn yr awdurdod a gollwyd oherwydd absenoldeb salwch.
	8.84 diwrnod
	8 diwrnod
	6.05 diwrnod

	CHR/ 004
	Canran gweithwyr yr awdurdod o gymunedau o leiafrifoedd ethnig. 
	1.53%
	2.27%
	1.61%

	CHR/ 005
	Canran gweithwyr yr Awdurdod sy’n datgan eu bod yn anabl o dan delerau’r Ddeddf Gwahaniaethu ar sail Anabledd.
	5.9%
	2.26%
	5.3%

	CFH/ 006
	Canran yr anfonebau heb anghydfod a dalwyd o fewn 30 diwrnod i’r awdurdod dderbyn anfonebau o’r fath.            
	86.40%
	100%
	95.52%

	PLA/002
	Canran y ceisiadau am ddatblygu a gymeradwywyd yn ystod y flwyddyn.
	85%
	75%
	92%

	PLA/003
	Nifer yr apeliadau y gwnaed penderfyniadau yn eu cylch yn ystod y flwyddyn, mewn perthynas â’r canlynol:
	Cyfanswm o 11
	 


	

	
	a)     penderfyniadau am geisiadau cynllunio 
	8 (4 wedi’u diystyru)
	 
	8 (3 wedi’u diystyru)

	
	b)     hysbysiadau gorfodi 
	 1
	 
	1 (wedi’i diystyru)

	
	a)     penderfyniadau am geisiadau cynllunio
	50%
	
	37.5%

	
	b)     hysbysiadau gorfodi 
	100%
	 
	100%

	PLA/004
	a)     Canran y ceisiadau cynllunio mawr y gwnaed penderfyniadau yn eu cylch yn ystod y flwyddyn o fewn 13 wythnos*
	0%
	0%
	60%

	 
	b)     Canran y ceisiadau cynllunio bach y gwnaed penderfyniadau yn eu cylch yn ystod y flwyddyn o fewn 8 wythnos 
	53.59%
	60%
	67%

	 
	c)     Canran y ceisiadau cynllunio gan deuluoedd y gwnaed penderfyniadau yn eu cylch yn ystod y flwyddyn o fewn 8 wythnos 
	70.90%
	50%
	82.7%

	 
	d)     Canran yr holl geisiadau cynllunio eraill y gwnaed penderfyniadau yn eu cylch yn ystod y flwyddyn o fewn 8 wythnos
	53.84%
	60%
	67%

	PLA/005
	Canran yr achosion gorfodi a gafodd eu datrys yn ystod y flwyddyn o fewn 12 wythnos i’w derbyn. 
	29%
	65%
	24%

	PLA/006
	Nifer yr unedau tai fforddiadwy a ddarparwyd yn ystod y flwyddyn fel canran o’r holl unedau tai ychwanegol a ddarparwyd yn ystod y flwyddyn. 
	20%
	amherthnasol
	amherthnasol

	PLA/007
	Nifer yr unedau tai ychwanegol a ddarparwyd yn ystod y flwyddyn ar dir a oedd wedi’i ddatblygu’n flaenorol fel canran o’r holl unedau tai ychwanegol a ddarparwyd yn ystod y flwyddyn.
	47%
	amherthnasol
	amherthnasol


*Pur anaml y gwneir penderfyniad ynghylch PLA004 (i) mewn Parc Cenedlaethol o fewn 13 wythnos oni bai ei fod yn benderfyniad diymdroi i wrthod caniatâd cynllunio. Byddai llawer o geisiadau mawr o’r fath yn dod o dan ddatblygiad Asesiad o’r Effaith Amgylcheddol (AEA) ac felly byddai’n rhaid wrth amserlen hirach ar gyfer gwneud penderfyniad yn eu cylch.       
Atodiad 5: Dangosyddion Perfformiad Cymharol Parciau Cenedlaethol Cymru 2013-2014
	Mesur
	APCASB
	APCBB
	APCE

	% yr adeiladau rhestredig mewn perygl 
	4%
	6.6%
	16% 

	% yr Hawliau Tramwy agored a hygyrch sy’n bodloni’r safon ansawdd 
	78%
	71.4%* (58%)
	Heb ei fesur

	Nifer y digwyddiadau gwirfoddol 
	219
	15 (ond nid yw’r rhain yn ddigwyddiadau unigol ac felly nid ydynt yn gymharol o ran tebyg am debyg)
	Dim data manwl gywir

	Nifer y diwrnodau gwirfoddol 
	1874
	1,418
	Dim data manwl gywir

	Nifer y bobl ‘anodd eu cyrraedd’ sy’n ymwneud â’r Parc Cenedlaethol
	5070
	785 (eto nid yw hwn yn cymharu’n uniongyrchol gan nad ydym yn mesur y mesur hwn yn benodol, ond mae’n rhoi syniad)
	Heb ei fesur

	Nifer yr unedau tai newydd a gymeradwywyd 
	53
	83
	27

	PLA/007 % yr unedau tai newydd sy’n fforddiadwy    
	19%
	10.4%
	33%

	Nifer y bobl sy’n ymwneud â digwyddiadau cysylltiedig ag iechyd a drefnwyd gan APC
	2252
	Heb ei fesur
	Heb ei fesur

	% y gostyngiad mewn allyriadau CO2 a gynhyrchwyd gan ein hynni a’n teithio         
	5.6%
	Disgwylir y ffigur ym mis Awst
	

	Presenoldeb yr aelodau yn y prif bwyllgorau 
	83%
	81.3%
	78%

	Presenoldeb yr aelodau mewn digwyddiadau hyfforddi 
	74%
	72%
	54%

	Nifer y diwrnodau / shifftiau gwaith am bob gweithiwr cyfwerth ag amser llawn (CALl) yn yr awdurdod a gollwyd oherwydd absenoldeb salwch. 
	8
	6
	6.6 diwrnod

	Nifer y ceisiadau cynllunio a gofrestrwyd 
	434
	416
	577

	PLA/002 % y ceisiadau cynllunio y gwnaed penderfyniadau yn eu cylch yn ystod y flwyddyn a gymeradwywyd. 
	87%
	92%
	84%

	% y ceisiadau cynllunio y gwnaed penderfyniadau yn eu cylch o fewn 8 wythnos 
	76%
	75%
	63%

	% yr apeliadau cynllunio yn cefnogi penderfyniad APC 
	47%
	38%
	76%

	PLA/005 % yr achosion gorfodi a gaewyd o fewn 12 wythnos
	70%
	24%**
	61%

	Nifer yr achosion gorfodi ar agor am fwy na 12 wythnos   
	84
	77
	54

	PLA/004 Canran y ceisiadau cynllunio mawr y gwnaed penderfyniadau yn eu cylch yn ystod y flwyddyn o fewn 13 wythnos 
	11%
	40%
	0%  

	PLA/004 Canran y ceisiadau cynllunio bach y gwnaed penderfyniadau yn eu cylch yn ystod y flwyddyn o fewn 8 wythnos
	64%
	66%
	61%

	PLA/004 Canran y ceisiadau cynllunio gan deuluoedd y gwnaed penderfyniadau yn eu cylch yn ystod y flwyddyn o fewn 8 wythnos
	89%
	82.7%
	84%

	PLA / 004 Canran yr holl geisiadau cynllunio eraill y gwnaed penderfyniadau yn eu cylch yn ystod y flwyddyn o fewn 8 wythnos
	77%
	67%
	40%

	Nifer y cwynion i’r Ombwdsmon a ddosbarthwyd fel camweinyddu           
	0
	1
	0

	CHR/001 Canran y gweithwyr sy’n gadael cyflogaeth yr awdurdod, yn wirfoddol neu’n anwirfoddol. 
	5.2%
	14.73%
	9%

	CHR/006 Canran yr anfonebau heb anghydfod a dalwyd o fewn 30 diwrnod i’r awdurdod dderbyn anfonebau o’r fath.            
	98%
	89%
	94%

	CAM/001

a)   % ardal fewnol gros adeiladau’r awdurdod yng nghategorïau cyflwr:
 i) A   ii) B   iii) C  iv) D

a) % cyfanswm gwerth y gwaith cynnal a chadw sy’n ofynnol ar adeiladau’r awdurdod wedi’i neilltuo i lefel blaenoriaeth: 
      i) 1   ii) 2   iii) 3

	Heb ei gofnodi 
	Yn aros am y ffigur hwn
	A:  40.12%

B:  48.43%

C:  11.45%

D:  0%

1:  0%

2:  39.8%

3:  31.4%

	CHR/004 Canran gweithwyr yr awdurdod o gymunedau o leiafrifoedd ethnig.             
	0%
	1.56%
	0%

	CHR / 005 Canran gweithwyr yr awdurdod sy’n datgan eu bod yn anabl o dan delerau’r Ddeddf Gwahaniaethu ar sail Anabledd.
	Dim data cyfredol ar gael 
	5.3%
	0.5%


*Mae’r ffigur hwn yn deillio o’r meini prawf y cytunwyd arnynt rhwng APCBB ac APCASB o ganlyniad i’r astudiaeth graffu ddiweddar. Mae’r ffigurau’n deillio o’r arolwg meini prawf llym ond gydag ambell fesur wedi’i hepgor i roi darlun mwy realistig o gyflwr y rhwydwaith. Mae’r meini prawf yn berthnasol i APCBB ac APCASB yn unig. Nid oedd APCE yn rhan o’r astudiaeth graffu. Y ffigur yn y cromfachau yw’r union ffigur yn ôl y meini prawf ‘llymach’.      
**Mae’r ffigur hwn yn isel oherwydd penderfyniad yr awdurdod i ganolbwyntio ar leihau achosion a oedd wedi cronni. 
Atodiad 6: Geirfa o dermau   
AMP

Adeiladau Mewn Perygl 
APCBB 
Awdurdod Parc Cenedlaethol Bannau Brycheiniog
CDA

Canllaw Dylunio Adeiladau 
CGB

Cynllun Gwella Busnes
GGB

Gwasanaeth Gwybodaeth Bioamrywiaeth 
CPBB

Cymdeithas Parc Bannau Brycheiniog 
Cadw     
Gwasanaeth amgylchedd hanesyddol Llywodraeth Cymru 

CBC
Cwmni Budd Cymunedol         
CCGC
Cyngor Cefn Gwlad Cymru (gweler CNC)
DGA

Deddf Gwahaniaethu ar sail Anabledd 
AAC

Asiantaeth yr Amgylchedd Cymru (gweler CNC)
AEA

Asesiad o’r Effaith Amgylcheddol 
UE

Undeb Ewropeaidd 
CCC 

Comisiwn Coedwigaeth Cymru (gweler CNC)
CALl

Cyfwerth ag Amser Llawn 
SGDd

System Gwybodaeth Ddaearyddol 
CDL

Cronfa Dreftadaeth y Loteri 
YSGE

Ysgoloriaethau Sgiliau’r Economi Wybodaeth 
CDLl

Cynllun Datblygu Lleol 
LiDAR

Canfod Golau a Radar       
LPG

Nwy Petrolewm Hylif
MSc

Meistr mewn Gwyddoniaeth 
GC

Grid Cenedlaethol 
APC

Awdurdod y Parc Cenedlaethol
CRhPC
Cynllun Rheoli’r Parc Cenedlaethol                 

CNC
Cyfoeth Naturiol Cymru (Cyfuniad o Gomisiwn Coedwigaeth Cymru, Cyngor Cefn Gwlad Cymru ac Asiantaeth yr Amgylchedd Cymru)
YG

Yr Ymddiriedolaeth Genedlaethol 
CHT  

Cynllunio a Hawliau Tramwy 
APCASB
Awdurdod Parc Cenedlaethol Arfordir Sir Benfro 
PhD

Doethur mewn Athroniaeth 
DP

Dangosydd Perfformiad 
CCC

Cwmni Cyfyngedig Cyhoeddus 
HT 

Hawliau Tramwy 
HR

Heneb Restredig          
CDC

Cronfa Datblygu Cynaliadwy   
SoDdGA
Safle o Ddiddordeb Gwyddonol Arbennig 
ACA

Ardal Cadwraeth Arbennig    
CLG

Cytundeb Lefel Gwasanaeth 
APCE

Awdurdod Parc Cenedlaethol Eryri 
CyP

Cyflwr y Parc
YCG

Y Cymoedd Gwyrdd 
Uniform
Enw’r system feddalwedd gyfrifiadurol 
SAC

Swyddfa Archwilio Cymru
LlC

Llywodraeth Cymru 
CLlLC

Cymdeithas Llywodraeth Leol Cymru 
Datganiad o Gyfrifoldeb


Mae Awdurdod Parc Cenedlaethol Bannau Brycheiniog yn gyfrifol am baratoi’r Cynllun Gwella canlynol, y wybodaeth a’r asesiadau sydd wedi’u datgan ynddo, a’r amcangyfrifon y cawsant eu seilio arnynt. 


Mae’r Awdurdod yn gyfrifol hefyd am reoli ei welliannau perfformiad a’r mesurau rheoli mewnol a ddefnyddiwyd i gynhyrchu’r wybodaeth a’r asesiad yn y Cynllun hwn.


Mae’r Awdurdod yn fodlon bod cynnwys y Cynllun ym mhob cyswllt sylfaenol yn fanwl gywir ac yn gyflawn, ac yn realistig ac yn gyraeddadwy oddi mewn i’r adnoddau sydd ar gael.

